
Republika e Shqipé€risé
Autoriteti i Konkurrencés . E

IDHE KONSIENATOR




KUJDES!

Ky material éshté hartuar nga Autoriteti Konkurrencés me géllim informimin e publikut
mbi té drejtén e konkurrencés dhe zbatimin e tij né Shqipéri.

Ai nuk i drejtohet specialistéve té konkurrencés dhe nuk ka asnjé vleré ligjore apo
detyruese pér Autoritetin e Konkurrencés.

Bashkimi i Dhomave té Tregtisé
dhe Industrisé sé Shqgipérisé

Botimi i késaj broshure béhet me mbéshtetjen e
Bashkimit t&¢ Dhomave té Tregtisé dhe Industrisé sé Shqipérisé




Hyrje

Né njé treg té liré, biznesi &shté si njé lojé ku duhet té konkurrosh. Por, ndonjéheré ndérmarrjet mund té tundohen
gé té shmangin konkurrencén ndérmjet tyre e té pércaktojné rregullat e “tyre” té lojés. Ndonjéheré njé “lojtar” i
réndésishém né treg mund té€ pérpiget gé té nxjerré, pak nga pak, konkurrentét nga tregu ose té pengojé hyrjet e
konkurrentéve té rinj né treg. Autoriteti i Konkurrencés éshté si njé arbitér gé vézhgon dhe ndérhyn nése lojtarét nuk
realizojné njé lojé té barabarté né treg.

Historiku i sé drejtés sé konkurrencés né Shqipéri

Baza ekonomike e lindjes dhe e funksionimit té sé drejtés e konkurrencés né Shqipéri ka filluar té zbatohet vetém
pas ndryshimit té sistemit politik dhe vendosjes s€ ekonomisé sé tregut, né fillimin e viteve 90.

Megijithaté ligji i paré pér mbrojtjen e konkurrencés éshté miratuar mé 7 dhjetor 1995, Ligji Nr. 8044 “Pér Konkur-
rencén”. Me miratimin e kétij ligji fillon periudha e institucionalizimit té€ sé drejtés sé konkurrencés né vendin toné.
Miratimi i ligjit “Pér Konkurrencén“, mundésoi ngritjen e strukturés sé paré pér konkurrencén, até té Drejtorisé
sé Konkurrencés Ekonomike prané Ministrisé sé Tregtisé dhe Turizmit, si dhe Komisioni i Konkurrencés, i cili
pérbéhej nga pesé anétaré, t& eméruar nga Ministri g€ mbulonte Tregtiné. Ligji trajtonte ¢éshtjet gé lidhen me
monopolet, pozicionin dominues, si dhe ato té konkurrencés sé pandershme.

Gjaté zbatimit té tij u ndeshén njé séré problemesh gé nuk kishin gjetur zgjidhje né keté ligj. Késhtu, u bé e garté
nevoja pér ndryshime ligjore dhe institucionale né fushén e konkurrencés. Me gjithé zhvillimet e sé drejtés sé
konkurrencés, u konstatua se legjislacioni pérkatés kishte mangési dhe ishte larg legjislacionit, institucioneve
dhe Politikave t& Konkurrencés té BE-sé. Pér té plotésuar kété boshllék u miratua ligji 9121, daté, 28.07.2003.
“Pér mbrojtjen e konkurrencés”.




Kush e zbaton ligjin pér mbrojtjen e konkurrencés?

Autoriteti i Konkurrencés éshté institucioni publik i ngarkuar nga ligji, pér té mbrojtur konkurrencén e liré dhe
efektive né Shqipéri. Ky institucion ka pér géllim t& mbrojé konkurrencén né vetvete, si njé e miré publike. Né
kété ményré mbrojtja e konkurrencés efektive i shérben interesit publik. Ky ligj éshté i zbatueshém né té gjithé
sektorét e ekonomisé, si dhe pér té gjitha ndérmarrjet, private dhe shtetérore, qé ushtrojné veprimtariné e tyre né
territorin e Republikés sé Shqipérisé, si dhe pér ndérmarrjet gé veprimtariné e ushtrojné jashté kétij territori, por
pasojat e saj ndihen né tregun e brendshém.

Puna e Autoritetit té Konkurrencés mbéshtetet né tre shtylla kryesore gqé pércaktojné mbrojtjen e konkurrencés:
¢ marréveshjet e ndaluara (kartelet);
e abuzimin me pozitén dominuese;
e bashkimet ose pérgendrimet e ndérmarrjeve.

Njé tjetér detyré e kétij institucioni &shté té veprojé si nxités dhe avokat i konkurrencés dhe i interesave té kon-
sumatorit, si dhe té vlerésojé aktet normative té ndryshme gé mund té cenojné konkurrencén.

Njé aspekt i réndésishém i ligjit aktual pér mbrojtjen e konkurrencés éshté e drejta e ¢do personi gé t'i drejto-
hen drejtpérdrejt gjykatés né rast se pengohen né veprimtariné e tyre nga njé marréveshje e ndaluar apo nga
njé praktiké abuzive. Sipas ligjit kéta persona t€ mund t'i drejtohet Gjykatés sé Tiranés me ané té njé kérkesé
padie pavarésisht faktit té inicimit té njé procedure prané Autoritetit. Né kété ményré palét e interesuara kané dy
mundési: t& ankohen para Autoritetit t& Konkurrencés ose té ngrené padi prané Gjykatés sé Tiranés.




Autoriteti i Konkurrencés pérbéhet nga:
e Komisioni i Konkurrencés, si organ vendimmarrés dhe
e Sekretariati, ekspertét té cilét realizojné monitorimet dhe hetimet né treg

Kjo strukturé respekton ndarjen e funksionit té hetimit me até té vendimmarrjes, e cila éshté dhe njé kusht pér njé
proces té pavarur dhe té paanshme né vendimmarrjet e Komisionit. Para marrjes sé vendimit Komisioni fton pér
tu shprehur, ndérmarrjet e hetuara, pér t&€ gené sa mé objektiv dhe profesional né kété proces.

Parimet mbi bazén e té cilave realizohet ligji, politika kombétare dhe veprimtaria e Autoritetit Shqiptar té& Konkur-
rencés, jané barazia, gjithé pérfshirja, transparenca, pérgjegjshméria, besueshmeéria, integriteti, bashképunimi.

Né zbatim té ligjit institucioni i konkurrencés ka té drejtén t€ marré ¢do lloj informacioni nga ndérmarrjet dhe né
rast nevoje mund té kryejé inspektime né mjediset e ndérmarrjeve t& ndryshme, pa paralajmérim dhe né ¢do
kohé. Né rast se ndérmarrjet apo pérfagésues té tyre, pengojné inspektimin apo fshehin té dhéna, Autoriteti i
Konkurrencés mund té vendosé gjoba deri né 1% té xhiros sé realizuar nga ndérmarrja gjaté vitit paraardhés.

Né rast se Autoriteti i Konkurrencés gjen prova té shkeljes sé ligjit pér mbrojtjen e konkurrencés, mund té ven-
dosé gjoba nga 2%-10% té xhiros sé realizuar nga ndérmarrja ose grupimi i ndérmarrjeve gjaté vitit paraardhés.
Pér shembull, né rastet e pjesémarrjes né njé kartel pér fiksimin e gmimeve apo pér ndarjen e tregut.




C’ ndodh nése njé ndérmarrje e madhe kérkon té nxjerré konkurrentét nga tregu?

Nése njé ndérmarrje (ose njé grup ndérmarrjesh) zotéron
njé pjesé té madhe té tregut, mund té thuhet gé ka/kané
njé pozité dominuese né treg. Ndérmarrjet me pozité
dominuese, kané fuginé e nevojshme ekonomike gé té
veprojné né até treg pa qené té kushtézuar nga sjellja e
konkurrentéve apo e konsumatoréve. Duke pasur kété
fugi tregu, ndérmarrja mund té abuzoj me kété fuqgi duke
sjellé pérfitime té paligjshme, duke eleminuar konkur-
rencén si dhe duke ulur mirégenien e konsumatorit. Pér
kété arsye éshté shkelje e ligjit gé t& abuzohet me poz-
ittn dominuese.

Duhet té kemi parasysh se zotérimi i tregut nga njé ndér-
marrje nuk éshté e ndaluar me ligjin shqiptar pér mbro-
jtien e konkurrencés. Por abuzimi me kété pozité éshté
rreptésisht i ndaluar.

Abuzimi mund té shfaget né forma té ndryshme si:

* \endosja e gmimeve shumé té larta né ményré té
paarsyetuar duke pérfituar né dém té konsumatoréve.

* Vendosja e gmimeve shumé té uléta, nén kosto,
gé mund té ¢ojné né daljen nga tregu té ndérmar-
rieve konkurruese apo duke penguar hyrjen né
treg té konkurrentéve té rinj.

e Diskriminimi i ndérmarrjeve té tjera, pér shembull
duke refuzuar ofrimin e mallrave apo shérbimeve
vetém pér disa ndérmarrje.

e Vendosjen e kushteve té padrejta té tregtimit pér
ndérmarrje té ndryshme p.sh. duke lidhur shitjen e
njé produkti t& caktuar me kusht gé té blihet vetém
sé bashku me njé produkt tjetér.




Abuzimi me pozitén dominuese

Neni 9 i Ligjit Nr. 9121 'P&r mbrojtjen e konkurrencés’, ndalon abuzimin me pozitén dominuese dhe aplikohet kur:

1. ndérmarrja ka njé pozité dominuese, e cila vlerésohet duke marré né konsideraté pjesét e tregut, fuginé
ekonomike dhe financiare t€ ndérmarrjes, pengesat e hyrjes né treg, lidhjet ekonomike té ndérmarrjes me
ndérmarrjet e tjera, transparencén e tregut, etj.

2. ndérmarrja abuzon me pozitén e saj duke vendosur:
a) ¢mime té padrejta pér klientét,
b) ¢mime shumé té uléta né ményré qé té pengojé hyrjen e konkurrentéve té rinj né treg ose té nxjerré
konkurrentét ekzistues nga tregu.

Autoriteti i Konkurrencés mund té ndalojé abuzimin me pozitén dominuese dhe té gjobisé kompanité gé abuzojné
me kété pozité.

Abuzimi me pozitén dominuese i AMC dhe Vodafone

Rasti mé i réndésishém qgé ka hetuar Autoriteti i Konkurrencés éshté ai né tregun e telefonisé celulare ku dy
shogérité AMC dhe Vodafone Albania gjaté periudhés sé hetimit (2005-2007) kishin pozité dominuese. Mbéshte-
tur né legjislacionin evropian, ligji 9121, daté 28.07.2003 "pér mbrojtjen e konkurrencés”, pércakton kriteret e
ekzistencés sé pozités dominuese né treg dhe abuzimit me kété pozité. Komisioni Konkurrencés né shtator té
vitit 2005 hapi hetimin né sektorin e telefonisé sé lévizshme dhe ka zhvilluar procedurat hetimore pér té dyja
shoqérité gé vepronin né até kohé né tregun e telefonisé sé lévizshme.




Komisioni i Konkurrencés, pér té arritur né konkluzionin e
abuzimit me pozitén dominuese, ka pérdorur ndér té tjera edhe
tre testet e pranuar gjerésisht né doktrinén ekonomike dhe vér-
tetim té& paktén i njérit prej tyre provonte abuzimin me pozitén
dominuese. Testet e “vendosjes s€ ¢mimeve té larta pa lidhje
té arsyeshme me vlerén ekonomike té produktit”, “sigurimi i
pérfitimeve tregtare té cilat nuk do té siguroheshin né njé treg
té prezumuar konkurrues” dhe “krahasimi me tregje té tjera té
ngjashme”, provuan abuzimin me pozitén dominuese té té dy L I N ‘ |
operatoréve. Pér kéto arsye, Komisioni i Konkurrencés ven-
dosi té gjobisé té dyja shogérité me rreth 211 milioné leké pér
AMC dhe 242.6 milioné leké pér Vodafone. Vendimi u ankimua
né Gjykatén e Tiranés, e cila vendosi rrézimin e padisé sé
AMC sh.a. (duke konfirmuar vendimin e Komisionin) ndérkohé
gé po shqyrton ankimimin e Vodafone Albania. Gjithashtu pér
kété rast Komisioni vendosi t'i rekomandojé autoriteteve mar-
rjien e njé séré masash si hyrjen e shpejté t& konkurrentit té
treté (g€ nga maiji 2008 ofron shérbimet Eagle Mobile).

Marréveshjet e ndaluara

Marréveshjet, midis ndérmarrjeve té cilat mund té€ sjellin kufizim té konkurrencés jané té ndaluara. Késhtu, parimi qé
“marréveshjet duhen respektuar” nuk aplikohet né kéto raste. Autoriteti i Konkurrencés mund té urdhérojé ndalimin e
marréveshjeve té tilla dhe mund ti vendos gjoba ndérmarrjeve pér arritien e kétyre marréveshjeve. Ky rregull zbato-
het si pér marréveshjet e shkruara ashtu edhe pér ato té pashkruara.



Ndérmarrjet b&jné marréveshje ¢cdo dité: a jané ato té
paligjshme?

Njé formé e marréveshjes sé ndaluar éshté karteli, i cili éshté njé grup
ndérmarrjesh té ngjashme, té pavarura nga njéra tjetra, té cilat bien
dakord qgé té kontrollojné ¢mimet, ndajné tregjet apo sjellje té€ késaj
natyre, me géllim kufizimin e konkurrencés. Pjesémarrésit né kartel
veprojné vetém né pjesén e tregut pér té cilén kané réné dakord me té
tjerét dhe nuk kané nevojé qé té sjellin produkte té reja apo shérbime
mé cilésore me ¢mime mé konkurruese. Né kété ményré, konsuma-
torét paguajné mé shumé pér mallra apo shérbime mé pak cilésore.

Pér kété arsye, kartelet jané té ndaluara nga e drejta e konkurrencés né Shqipéri. Pér té njéjtat arsye, Autoriteti i
Konkurrencés, i ngarkuar pér zbatimin e ligjit “pé&r mbrojtjen e konkurrencés™, mund té vendosé gjoba té rénda pér
ato ndérmarrje gé pérfshihen né kartel. Pér shkak té gjobave té rénda ndérmarrjet pjesémarrése né kartel ruajné
sekretin me té gjitha mjetet, duke fshehur sa mé miré gé munden provat pérkatése. Ligji ka parashikuar programe té
lehtésimit nga gjobat pér ato ndérmarrje gé ndihmojné né gjetjen e provave pér kartelin. Né kété ményré, ndérmarrja
e paré gé jep prova pér ekzistencén e kartelit, do té pérjashtohet apo lehtésohet nga gjoba edhe pse ka gene pjese
e tij. Megjithése né Shqipéri akoma nuk ka pasur raste té tilla, né vendet e Bashkimit Europian, kjo politiké ka gené
shumé e suksesshme.

Gjaté veprimtarisé sé Autoritetit t& Konkurrencés jané vendosur gjoba té ndryshme pér subjektet gé jané gjetur né
shkelje té ligjit. Kéto gjoba duhet t& mblidhen nga Organet e Hetimit Tatimor. Gjobat shkojné né Buxhetin e Shtetit
duke ndihmuar financimin e shpenzimeve publike e duke shkuar né favor té taksapaguesve. Por, mé i réndésishém
éshté efekti gé sjell frika nga gjobat e larta gé¢ mund té vendosé Autoriteti i Konkurrencés, nga 2% deri né 10 % té
xhiros sé vitit paraardhés. Ky penalitet mund té jeté shumé mé i shtrenjté se sa pérfitimet shtesé mund té keté nga
pérfshirja né marréveshje. Ky fakt mund té sjell frenimin e ndérmarrjeve pér té marré pjesé né kartel, duke paranda-
luar krijimin e tyre.

1 Ligji 9121, daté 28.07.2003 “Pér mbrojtien e konkurrencés” ndryshuar me ligjin nr 9499 daté 3.04.2006



Por jo té gjitha llojet e marréveshjeve midis ndérmarrjeve konsiderohen té ndaluara sipas ligjit. Pérgjithésisht, mar-
réveshjet gé lidhen ndérmjet ndérmarrjeve jo-konkurrente apo atyre me pjesé té vogla né treg, jané té lejueshme.
Gjithashtu, mund té keté marréveshje ndérmjet ndérmarrjeve rivale, té cilat synojné pérmirésimin e produkteve apo
shérbimeve, zhvillimin e produkteve té reja, apo pérmirésimin e metodave té reja pér prodhimin e tyre. Kéto mar-
réveshje mund té lejohen pasi kané njé efekt pozitiv pér zhvillin né favor té konsumatorit.

Pér shembull, produkte té reja gé mund té kérkojné kosto shume té larta pér zhvillimin e tyre por qé mund té prod-
hohen vetém nése disa ndérmarrje bashkojné burimet e tyre pér zhvillimin e kétyre produkteve. Pra Marréveshjet
pér kérkimin e zhvillimin si dhe marréveshjet pér transferimin e teknologjive, nuk e shkelin ligjin pér mbrojtjen e
konkurrencés. Edhe marréveshje té tjera gé kané si géllim prodhimin e pérbashkét, blerjen apo shitjen e pérbashkét
ose standardizimin, mund té jené té lejueshme por duhet béré njé analizé e ploté e rrethanave dhe pérfitimeve eko-
nomike nga kéto marréveshje.

Sipas nenit 4 té Ligjit 9121 “Pér mbrojtjen e konkurrencés” mund té cilésohen si marréveshje té ndaluara té gjitha
ato marréveshje qé:

1. Fiksojné ¢gmimin e blerjes ose té shitjes, apo ¢do kusht tjetér tregtimi

2 Kufizojné prodhimin, tregjet, zhvillimin teknik ose investimet.

3. Ndajné tregjet ose burimet e furnizimit midis konkurrentéve.

4 Zbatojné kushte diskriminuese pér kompanité gqé nuk jané pjesé e marréveshjes, duke i vendosur ato né

gjendje té pafavorshme konkurrence.
Megijithaté, disa marréveshje kufizuese midis kompanive jané té lejuara sepse ato mund té nxisin konkurrencén.
Njé marréveshje gé pérmbush té gjitha kushtet e méposhtme éshté e lejuar:
1. Pérmiréson prodhimin ose shpérndarjen e té mirave ose promovon progres teknik ose ekonomik.
2. Pjesémarrje mé e drejté e konsumatoréve né kété pérfitim.
3. Nuk duhet té kufizojé ndjeshém konkurrencén.




Marréveshjet e ndaluara né tregun e sigurimeve

Ndér hetimet e para gé ka ndérmarré Autoriteti i Konkurrencés pér
sa i pérket marréveshjeve té ndaluara éshté ai né tregun e sigurime-
ve pér shérbimin e sigurimit t& detyrueshém té automjeteve. Hetimi
u fokusua pér tre produkte kryesore pér produktin e Pérgjegjésive
ndaj Paléve té Tjera (TPL) — TPL e brendshme, Policé Kufitare, Kar-
ton Jeshil). Pas procedurave hetimore Komisioni i Konkurrencés u
shpreh me dy vendime gé (i) ndalonin zbatimin e marréveshjes dhe
penalizonte me gjobé shoqérité e sigurimit dhe (ii) i rekomandonte
Ministrisé sé Financave marrjen e masave pér liberalizimin e tregut
té kétij produkti. Por, ajo ¢cka &shté mé e réndésishme né kété rast
lidhet me provén e njé marréveshje gé fiksonte cmimet (né kufijté ta-
van té lejuar nga udhézimi i Ministrit t& Financave) dhe ndante tregjet
(sipas pjesés sé tregut té njé viti mé paré) duké cenuar réndé konkur-
rencén né treg dhe duke penguar ndjeshém hyrjet e reja né kété treg
(gé né fakt nuk ka pasur gé nga nénshkrimi i késaj marréveshjeje
mes 8 shogérive gé vepronin né kété treg). Marréveshja binte né
kundérshtim me nenin 4, pika 1, shkronja a té Ligjit Nr. 9121, daté 28.
07.2003 “Pér Mbrojtien e Konkurrencés” dhe pér kéto arsye Komis-
ioni i Konkurrencés vendosi té gjobisé té teté shogérité e sigurimit gé
ushtrojné veprimtari né tregun e sigurimeve né masén 2% té xhiros
té vitit 2005. Ministri i Financave, bazuar né vendimin e Komisionit
té Konkurrencés e shfuqizoi aktin pérkatés. Ndérkohé shoqérité e
sigurimit e apeluan vendimin prané Gjykatés sé Shkallés sé Paré,
Tirané, e cila e rrézoi kérkesé padiné e tyre si té pabazuar dhe né
kété ményré konfirmoi vendimin e Komisionit t&¢ Konkurrencés.

Kontrolli i pérgendrimeve

Ndérmarrjet té cilat bashkohen (duke realizuar té& ashtuquajturat pérgendrime) mund té zgjerojné tregjet duke
i sjelle njé avantazh konsumatorit, megjithaté disa nga kéto operacione mund té ulin konkurueshmériné dhe té
démtojné konsumatorin.

Duke ndérthurur aktivitet e tyre, ndérmarrje t€ ndryshme p.sh. mund té zhvillojné produkte té reja me eficencé mé
té miré ose té ulin kostot e prodhimit apo té shpérndarjes. Falé eficencés sé€ ndérmarrjeve, konkurueshméria né
treg rritet dhe né kété ményré konsumatori pérfiton produktet me cilési mé té€ miré, me ¢gmim té njéjté apo me té
liré. Megjithaté disa pérgendrime mund té ulin konkurrueshmériné né treg, zakonisht duke krijuar apo duke forc-
uar pozitén dominuese, e cila mund té démtojé konsumatorin duke rritur gmimet dhe duke ulur késhtu mundésiné
e tij pér té zgjedhur ose kufizimin e progresit teknik dhe teknologjik. Konkurrenca e larté éshté njé faktor gé ¢on
né bashkimin e ndérmarrjeve. Riorganizime té kétij lloji jané té lejueshme dhe té mirépritura né masé té tillé gé
nuk cenojné konkurrencén dhe pér rrjedhojé rrisin konkurueshmériné dhe pérmirésojné nivelin e jetesés. Qéllimi
i shqyrtimit té& pérgendrimeve éshté pér té parandaluar efektet negative qé mund té sjellé pér konkurrencén.

Cilat jané pérgendrimet té cilat shgyrtohen nga Komisioni i Konkurrencés?

Nése kufiri i xhiros i ndérmarrjeve gé marrin pjesé éshté mé i madh se ai i pércaktuar né ligj, qofté né nivelin
ndérkombétar ashtu edhe né até vendor, atéheré pérgendrimet e propozuara i notifikohen Komisionit t& Konkur-
rencés pér autorizim.

Né cilat raste ndalohen apo autorizohen pérgendrimet?

Te gjitha propozimet e pérgendrimeve, té cilat njoftohen prané Autoritetit t& Konkurrencés shqyrtohen nése mund
té kufizojné né ményré té ndjeshme konkurrencén efektive né treg. Nése rezulton se pérgendrimi nuk e cenon
konkurrencén, ai autorizohet pa kushte.

Nése Komisioni i Konkurrencés vérteton se pérgendrimi i synuar mund té prishé konkurrencén, palét mund té
ndérmarrin masa pér té parandaluar kété mundési. Ato mund té ndérmarrin p.sh. té Iéshojné njé pjesé té aktivitetit
té tyre té ndérthurur apo t'i japin licencén e njé teknologjie té€ veganté njé operatori tjetér té tregut. Nése Komisioni i
Konkurrencés aprovon masat e marra, do té autorizojé pérgendrimin me kushte pér té siguruar gé do té respekto-
het konkurrenca e liré dhe efektive né treg duke mbrojtur interesat e konsumatoréve. Né& vijim, Autoriteti verifikon
heré pas here gé kéto kushte té respektohen dhe mund té mund té ndérhyjé né rast se ato zbatohen.

Nése ndérmarrjet pjesémarrése nuk ndérmarrin masa pér t'i kaluar kéto pengesa, pérgendrimet duhen ndaluar
né ményré qé té mbrohen ndérmarrjet e tjera dhe konsumatorét ndaj rrezikut té ngrities sé ¢mimeve dhe té
zvogélimit t& mundésisé sé zgjedhjes sé té mirave dhe shérbimeve. P.sh njé pérgendrim mund té ndalohet nése
ndérmarrjet pjesémarrése jané konkurrentét kryesoré né treg ose nése do té dobé&sonte né ményré té ndjeshme
konkurrencén efektive né treg, veganérisht nése forcon ose krijon njé pozicion dominuese.

Bashkimi i Bankés Amerikane me Bankén Italo-Shqgiptare

Gjaté viteve té fundit ndryshimet mé té médha né strukturén e tregun kané ndodhur te bankat dhe kompanité
e sigurimit. Hyrja né treg e grupeve té réndésishme financiare evropiane si Raiffeisen Bank, Intesa SanPaolo,
Societe General, ProCredit Holding etj, kané krijuar njé mjedis mé konkurrues dhe njé zgjerim agresiv té degéve
dhe shérbimeve bankare. Rasti mé klasik i pérgendrimeve ishte bashkimi népérmjet pérthithjes i Bankés Ameri-
kane té Shqipérisé me Bankén Italo Shqiptare. Kjo formé pérgendrimi, si rezultat i sé€ cilés Banka ltalo Shqip-
tare pushoi sé ekzistuari si person juridik, duke u krijuar njé banké té re, me té njéjtin emér: Banka Amerikane
e Shqipérisé, rriti fuginé né treg té bankés sé re, duke e renditur até né vend té dyté pas Raiffeisen. | paré né
kéndvéshtrimin e eficencés sé tregut, forcimi i pozicionit né treg té bankés sé re BASh pas pérgendrimit, nuk e
kufizon ndjeshém konkurrencén né treg dhe sjell pérfitime pér klientét. Futja e shérbimeve/produkteve té reja,
pérmirésimi i atyre ekzistuese, krijimi i sinergjive, nga ulja e shpenzimeve dhe rritja e té ardhurave, zhvillimi i
teknologjive té informacionit, etj., jané tregues pro-konkurrues qé tejkalojné pasojat gé rrjedhin nga forcimi i
pozicionit né treg té BASh-sé. Pér kéto arsye, Komisioni i Konkurrencés e autorizoi kété pérgendrim dhe tashmé
banka vepron né treg e vetme dhe nén emrin e ri Intesa San Paolo.

1—| ey ' Al




Baza ligjore pér kontrollin e pérgendrimeve

Ligji nr. 9121 dt. 28.08.2003 “Pé&r mbrojtjen e konkurrencés”, Rregullore “Pér zbatimin e proce-
durave te pérgendrimit te ndérmarrjeve”, Udhézim “Pé&r formén e njoftimit te pérgendrimit dhe
mundésiné e njoftimit te thjeshtuar”

Komisioni i Konkurrencés ka kompetencé ekskluzive pér sa i pérket kontrollit t& pérgendrimeve. Kjo pércaktohet
ne bazé té kufirit té xhiros vjetore t&€ ndérmarrjeve pjesémarrése, qé duhet té jeté mbi 70 miliardé leké né nivelin
ndérkombétar dhe 800 milioné leké né até kombétar. Pérgendrimet né nivel kombétar duhet té njoftohen prané
Autoriteti i Konkurrencés, pér té marré autorizimin pérkatés nga Komisioni i Konkurrencés paraprakisht realizimit
té tyre. Ndérsa informacione mé té hollésishme pér ményrén e njoftimit dhe té formularit pérkatés jané té pér-
caktuar né bazé té “Rregullores pér zbatimin e procedurave té pérgendrimit t&€ ndérmarrjeve” dhe mund t'i gjeni
né adresén zyrtare Autoritetit t& Konkurrencés né seksionin “Pérgendrime”. Komisioni i Konkurrencés autorizon
pérgendrimin brenda 2 muajsh nga data e njoftimit té tij ose nése pérgendrimi paraget njé pengesé té madhe pér
konkurrencén efektive né treg, mund té nisé njé procedim pér hetim té thelluar, i cili zgjat zakonisht edhe 3 muaj
té tjeré (qé né rastin e autorizimit me kushte shkon deri né 4 muaj).

Komisioni i Konkurrencés ka miratuar paketén e pérgendrimeve e cila pérfshin:
1) Rregulloren pér zbatimin e procedurave té pérgendrimit t& ndérmarrjeve;

2) Udhézim pér formén e njoftimit t& pérgendrimit dhe mundésiné e njoftimit t& thjeshtuar, té cilat mund té
konsultohen né fagen toné zyrtare www.caa.gov.al.

Pyetje/Pérgjigje mbi Autoritetin e Konkurrencés dhe veprimtaring e tij

Cfaré nénkuptohet me shprehjen “Autoriteti éshté njé institucion i pavarur administrativ’?
» Autoriteti éshté institucion i pavaruar publik, i cili sigurohet nga procedurat e pérzgjedhjes sé Komisionit (¢cdo
komisioner zgjidhet me votim né parlament) dhe i raporton vetém Parlamentit Shqiptar.

e Anétarét e Komisionit gézojné pavarési personale, profesionale, si dhe pavarési veprimi dhe gjaté ushtrimit té
detyrave té tyre detyrohen vetém té respektojné kuadrin ligjor.

Kush legjitimohet té depozitojé prané AK-sé njé ankesé pér sa i pérket shkeljeve té ligjit t& konkurrencés?

* Cdo Person fizik;

e Cdo Person juridik

A konsiderohet paraqitja e ankesés nga njé palé e interesuar si njé kérkesé paraprake pér fillimin
e procedurave hetimore nga Autoriteti i Konkurrencés?

PO. Autoriteti i Konkurrencés mund té fillojé procedurat hetimore:
* Me kérkesé té ndérmarrjeve té interesuara ose ne bazé té njé ankese té té tretéve;
* Me iniciativén e Sekretariatit t& Autoritetit t&€ Konkurrencés;
e Me kérkesé té Komisionit t& Konkurrencés.

Autoriteti Shqiptar i Konkurrencés mund té fillojé procedurat hetimore pér shkelje t€ mundshme té ligjit edhe nése
nuk éshté depozituar ankesé apo kérkesé prané zyrave té kétij institucioni.



Cfaré forme duhet té keté ankesave?

Ligji apo rregulloret e Autoritetit té Konkurrencés, nuk parashikojné njé formé té vecanté pér paragitjen e ankesave.
Eshté e késhillueshme gé kjo ankesé té jeté me shkrim, hartuar nga ankuesi, té& pérmbajé faktet e rastit gé kérkohet
té hetohet; dhe mundésisht té pérmbajé edhe provat pérkatése.

Cfaré ndodh pas depozitimit té njé ankese kundér njé ndérmarrjeje té caktuar?

Me depozitimin e njé ankese, Autoriteti i Konkurrencés merr né konsideraté kété rast. Pér fillimin e procedurave éshté
e nevojshme qgé:

« Sekretariati/Drejtoria apo Sektori pérkatés té kryejé njé mbledhje té ploté t& dhénash me qgéllim qé té pércak-
tojé nése kemi njé shkelje t&¢ mundshme ashtu si¢ éshté pérshkruar né ankesg;

o Sekretariati/Drejtoria apo Sektori pérkatés té kontaktoj& me ndérmarrjen e dyshuar/nén hetim me géllim gé té
mbledhé té dhéna dhe informacion.

Si mund té pérligjet/mbéshtetur né prova njé shkelje?

Me qéllim gé té kryhen hetimet, inspektorét e Sekretariati, bazuar né njé autorizim dhéné nga Komisioni i Konkur-
rencés, mund té ndérmarrin veprime té tilla si:

* Té& hyjné né mjediset e ndérmarrjeve, gjaté orarit t& punés;

» Té shqyrtojné librat dhe regjistrat e veprimtarisé ekonomiko-financiare dhe dokumentet e tjera, pavarésisht
nga ményra e ruajtjes sé kétij dokumentacioni, né formé té shkruar ose elektronike;

« Té marrin ose té sigurojné kopje ose pjesé nga kéto libra, regjistra ose dokumente té vulosin ¢do seli, libér ose regjistér
té veprimtarisé ekonomike pér jo mé shumé se 72 or€, nése njé gjé e tillé éshté e nevojshme pér inspektimin;

* Tikérkojné ¢do pérfagésuesi ose punonjési t& ndérmarrjes shpjegime pér fakte dhe dokumente, gé lidhen me
objektin dhe géllimin e inspektimit.

Inspektorét e Autoritetit, t€ autorizuar me vendim nga gjykata gé ka né juridiksion vendin ku kryhet kontrolli, mund
té hyjné né banesat e administratoréve, menaxheréve, drejtoréve dhe punonjésve té tjeré té ndérmarrjes, si dhe né
banesat e selité e veprimtarisé ekonomike té personave fizik dhe juridik, t& brendshém ose té jashtém, té ngarkuar
pér menaxhimin tregtar, kontabél, administrativ, fiskal ose financiar kur ka arsye té€ bazuara pér fakte dhe rrethana
konkrete se né kéto mjedise gjenden ditare ose dokumente té tjera profesionale.

Sipas konkluzioneve té nxjerra, hartohet njé raport, i cili i dorézohet Komisionit t&¢ Konkurrencés, qé éshté organi
kompetent pér té vendosur nése shkelja éshté vértetuar apo jo bazuar ne prova. Vendimi i Komisionit t& Konkur-
rencés nxirret pasi i jepet mundésia paléve pér té shprehur pretendimet e tyre.

Si e vendos Komisioni i Konkurrencés nivelin e gjobave dhe té sanksioneve?
* N.g.s Komisioni i Konkurrencés konkludon se ka pasur njé shkelje, gjoba mund té jeté 2 deri né 10% e xhiros
totale té vitit financiar paraardhés pér ¢do ndérmarrje pjesémarrése;

* Né& vendosjen e nivelit té gjobave, Komisioni i Konkurrencés merr né konsideraté réndésiné dhe kohézgjatjen
e shkeljes sé kryer.

A jané té mbrojtura sekretet e biznesit t& ndérmarrjeve gjaté procedurave hetimore?
» Ligji nr 9121, daté 28.07.2003 ‘Pér Mbrojtjen e Konkurrencés”, (Neni 30) parashikon njé dispozité té qarté pér
sa i pérket mbrojtjes dhe ruajtjes sé sekretit tregtar.

» Anétarét e Komisionit dhe té gjithé punonjésit e Sekretariatit ose personat e tjeré té autorizuar nga Komisioni ruajné sekre-
tin profesional dhe nuk u japin t€ dhéna konfidenciale, té siguruara gjaté kryerjes sé detyrave té tyre, asnjé personi ose
institucioni, me pérjashtim té rasteve kur duhet té déshmojné pérpara gjykatés. Kjo vien dhe pas mbarimit té detyrés.

e Publikimet e Autoritetit nuk duhet té pérmbajné té dhéna qé pérbéjné sekret tregtar.



A garantohen té drejtat e ndérmarrjeve nén hetim gjaté procedurave hetimore?

Ndérmarrjet e pérfshira mund:

* Té kené akses né materialet jo-konfidenciale té dosjes, né ményré qé té pérgatisin mbrojtjen e tyre pérpara
marrjes sé vendimit nga Komisioni i Konkurrencés.

e Té marrin pjesé né procedurat e rastit né shqyrtim duke shprehur pikEpamjet e tyre veté ose népérmjet Avo-
katéve té tyre.

e Té shprehin me gojé pretendimet e tyre gjate fazés sé seancés dégjimore.

» Té ankimojné vendimin e Autoriteti t€ Konkurrencés prané Gjykatés sé Tiranés brenda 30 ditéve nga njoftimi i
vendimit. Etj.

Vendimet e Komisionit té Konkurrencés njoftohen nga Sekretariati dhe publikohen né fagen e internetit t& Autoritetit
té Konkurrencés si dhe né Buletinin zyrtar té tij né numrin mé té afért.

A duhet Komisioni i Konkurrencés té kompensojé personat gé mund té jené démtuar nga veprimet
anti-konkurruese té njé ose disa ndérmarrjeve?

JO. Personat té cilét mund té kené pésuar dém si pasojé e veprimeve anti-konkurruese té njé ose disa ndérmarrjeve
mund té ngrené padi né Gjykatén e Shkallés sé Paré dhe té pretendojné démshpérblimin.

Si mundet njé ndérmarrje e cila ka qené pjesé e njé marréveshjeje té fshehté té pérfitojé nga pro-
grami i lehtésimit té gjobés?

Duke bashképunuar me Autoritetin e Konkurrencés ndérmarrjet té cilat mund té japin informacione ose té dhéna pér
ekzistencén e njé marréveshjeve té fshehté, né té cilén ata veté kané gené pjesémarrés, mund té kérkojné imunitet
nga gjoba dhe ose reduktim té gjobés.

Rregullorja pér gjobat dhe lehtésimin e tyre paraqet té gjitha kushtet gé duhet té plotésojé ndérmarrja gé té pérfitojé
lehtésim nga gjoba. Komisioni mund té japé lehtésim nga gjoba né pérpjesétim me kontributin e dhéné pér zbulimin
dhe ndalimin e shkeljes.

A éshté e detyruar njé ndérmarrje gé té japé informacionin e kérkuar nga Autoriteti i Konkurrencés?

Po. Ndérmarrjet duhet té japin té gjithé informacionin e kérkuar nga Autoriteti i Konkurrencés. Nése njé ndérmarrje
refuzon, krijon véshtirési ose vonon dhénien e informacionit t& kérkuar, ose jep informacion jo té sakté, jo té ploté ose
mashtrues, Komisioni i Konkurrencés mund té vendosé gjobe deri né 1 pér gind té xhiros totale té vitit paraardhés
financiar.

A duhet té njoftohen marréveshjet né Autoritetin e Konkurrencés?

e Té gjitha marréveshjet ndérmjet ndérmarrjeve, vendimet nga shogatat e ndérmarrjeve dhe praktikat e bash-
kérenduara, té cilat kané pér géllim ose shkaktojné kufizimin e konkurrencés, duhet té njoftohen nga ndérmar-
riet pjesémarrése ose nga shogatat e ndérmarrjeve né Komisionin e Konkurrencés.

* NEé& rastin e mos njoftimit, Komisioni vendos gjoba nga 2 deri né 10% té xhiros totale té vitit financiar paraard-
hés pér ¢do ndérmarrje pjesémarrése.
Si njoftohet njé marréveshje?

« Marréveshjet njoftohen duke dérguar né Autoritetin e Konkurrencés njé formé njoftimi (njé formé e pércaktuar,
e cila gjendet né fagen zyrtare té internetit t& Autoritetit t&¢ Konkurrencés www.caa.gov.al).



Kur njé ndérmarrje ka detyrimin pér njoftimin e njé pérgendrimi?

Njé pérgendrim duhet njoftuar né Autoritetin e Konkurrencés, vetém nése pérmbush kushtet e xhiros si mé poshté:

* Té gjitha ndérmarrjet pjesémarrése né pérgendrim kané njé xhiro totale mé shumé se 70 miliardé leké, ose
xhiro e té gjitha ndérmarrjeve pjesémarrése sé bashku, né tregun e brendshém, éshté mé shumé se 800 mil-
ioné leké dhe

» xhiroja e té paktén njé ndérmarrjeje pjesémarrése, né tregun e brendshém, éshté mé shumé se 500 milioné
leké.

Si njoftohet njé pérgendrim?
* Pérgendrimet njoftohen duke dérguar né Autoritetin e Konkurrencés Formularin e njoftimit (i cili éshté i publikuar
né fagen zyrtare té internetit té& Autoritetin t& Konkurrencés sé bashku me udhézimet pérkatése www.caa.gov.al).

Kur éshté i ndaluar njé pérgendrim?

Cdo pérgendrim ndérmjet ndérmarrjeve ndalohet té realizohet kur:

e Mund té pengojé ndjeshém konkurrencén né tregun e brendshém ose njé pjesé té réndésishme té tij, né lidhje
me karakteristikat e produkteve dhe shérbimeve dhe veganérisht kur krijon ose forcon pozitén dominuese.

e Para autorizimit nga ana e Komisionit t& Konkurrencés.

Cfaré ndodh nése njé ndérmarrje pengon hetimin e Autoritetit té Konkurrencés?

Autoriteti i Konkurrencés mund té vendosé njé gjobé deri né 1% té xhiros sé ndérmarrjes gé pengon hetimet e Auto-
ritetit t&¢ Konkurrencés né ¢do formé si p.sh duke penguar inspektimet Autoritetit t&€ Konkurrencés né seliné e tij, japin
té dhéna jo té sakta, jo té plota ose mashtruese né pérgjigje té kérkesave té Autoritetit t&€ Konkurrenceés, refuzojné t'u
pérgjigjen pyetjeve pér faktet, heqin vulat e véna né autorizimin zyrtar té Autoritetit, etj.




Fjalor Konkurrence

Abuzimi me pozitén dominuese

Praktika biznesi anti-konkurruese (ku pérfshihet shfrytézimi i klientéve apo nxjerrja jashté loje e konkurrentéve), qé
mund t'i pérdoré njé firmé me pozicion dominues pér té ruajtur apo pérforcuar pozicionin e vet né treg. Ligji i konkur-
rencés i ndalon praktika té tilla, sepse ato e démtojné konkurrencén e vérteté midis firmave, shfrytézojné konsuma-
torét dhe nuk nxitin konkurrencén e mbéshtetur né meritat e ndérmarrjes.

Kartelet

Marréveshje midis firmave konkurrente e cila hartohet pér té kufizuar apo eliminuar konkurrencén midis tyre, duke
pasur si objektiv rritien e gmimeve dhe té fitimeve té ndérmarrjeve pjesémarrése pa ofruar asnjé pérfitim shtesé né
té cilin té mbéshtetet kjo rritje. Né praktiké, kjo realizohet duke fiksuar gmimet, duke kufizuar prodhimin, duke béré
ndarje té tregjeve, té klientéve apo té territoreve, duke manipuluar tenderat ose duke kombinuar disa nga kufizimet
e sipérpérmendura. Kartelet jané né dém té konsumatoréve dhe té shogérisé né pérgjithési pér shkak té faktit gé
ndérmarrjet gé marrin pjesé né to vendosin gmime mé té larta (dhe marrin fitime mé t€ médha) se sa né njé treg
konkurrues.

Konkurrenca

Njé situaté né njé treg né té cilén shitésit e njé produkti apo shérbimi pérpigen né ményré té pavarur té térheqin blerés
pér té arritur njé objektiv té caktuar tregtar, pér shembull, fitime, shitje dhe/ose pjesé té tregut. Rivaliteti konkurrues
midis firmave mund té ekzistojé né terma té gmimeve, cilésisé, shérbimit, ose njé kombinim i tyre dhe faktoréve té tjeré
gé mund té vlerésojné klientét. Konkurrenca e liré dhe e pa shtrembéruar éshté guri i themelit té njé ekonomie tregu
dhe Autoriteti i Konkurrencés ushtron kompetencat e nevojshme pér t& mbikéqyrur sjellien e ndérmarrjeve qé cénojné
konkurrencén si dhe kontrollin e akteve té ndryshme normative, pér zbatimin e ligjit pér mbrojtjen e konkurrencés.

Pérgendrim

Pérgendrimi ndodh kur bashkohen dy ose mé shumé ndérmarrje té cilat mé paré ishin té pavarura nga njéra tjetra
(bashkim shoqérish), ose kur njé ndérmarrje fiton kontroll mbi njé ndérmarrije tjetér (pérfitim i kontrollit), ose kur kri-
johet njé ndérmarrje e pérbashkét e cila kryen né ményré té pérhershme té gjitha funksionet e njé subjekti ekonomik
té pavarur (ndérmarrje e pérbashkét me funksione té plota).

Pozicioni dominues

Njé ndérmarrje ka njé pozicion dominues nése ka aftésiné pér t'u sjellé né ményré té pavarur nga konkurrentét e saj,
klientét, furnitorét dhe sé fundi konsumatorét e saj pérfundimtaré. Njé firmé& dominuese gé ka njé fuqi té tillé né treg
ka edhe aftésiné pér t'i vendosur gmimet mbi nivelin konkurrues , pér té shitur produkte té njé cilésie té ulét apo pér
ta ulur shkallén e novacionit poshté nivelit gé do té kishte njé treg né kushtet e konkurrencés. Sipas ligjit pér mbrojtjen
e Konkurrencés, nuk éshté e paligjshme té kesh njé pozicion dominues, duke gené se njé pozicion dominues mund
té pérfitohet me mjetet e ligjshme. Pozicionin dominues mund ta kené sé bashku edhe dy ose mé shumé subjekte
ekonomike té bashkuara pérmes lidhjeve ekonomike né njé treg specifik. Kjo situaté éshté quajtur dominancé kolek-
tive (ose e pérbashkét apo oligopolistike).

Pjesa e tregut

Matja e madhésisé relative té njé ndérmarrjeje né njé industri ose né njé treg né terma té pjesés sé produktit total,
shitjeve ose kapacitetit gjithsej qé z& kjo firmé. Pérveg fitimeve, njéri prej objektivave tregtaré té firmave, qé pérmen-
den shpesh, éshté rritja e pjesés gé z& né treg. Né analizat e politikés sé konkurrencés, pjesét e tregut jané njé treg-
ues i réndésishém pér ekzistencén e fuqisé sé tregut. Né& lidhje me kété, nuk duhet paré vetém niveli absolut i pjesés
i tregut, por edhe niveli i pjesés sé tregut qé z& né krahasim me konkurrentét. Megjithaté, edhe firmat qé zéné pjesé
té médha té tregut nuk kané me domosdo fuqi tregu, sidomos né ato raste kur pengesat e hyrjes né treg (Pengesat
e hyrjes) jané shumé té uléta dhe rreziku i hyrjes sé firmave té tjera e pengon ushtrimin e fuqisé e tregut.



Tregu pérkatés

Pércaktimi i njé tregu pérkatés éshté njé instrument pér té identifikuar dhe pércaktuar kufijté e konkurrencés midis
firmave. Qéllimi kryesor i pércaktimit té& tregut éshté identifikimi né ményré té vazhduar i kufizimeve té konkurrencés
me té cilat pérballen ndérmarrjet. Ndér té tjera, pércaktimi i tregut mundéson edhe llogaritien e pjesés sé tregut té
ndérmarrjeve gé jané aktive né tregun pérkatés, gé japin informacion té konsiderueshém né lidhje me fuginé e tregut
né funksion té vierésimit t& dominancés (Pozicioni dominues). Njé treg pérkatés pércaktohet sipas faktoréve gjeo-
grafiké dhe té produktit. Né pérgjithési, njé treg pérkatés i produktit pérfshin té€ gjithé ato produkte dhe/ose shérbime
gé konsiderohen si té kémbyeshém ose zévendésues (Zévendésueshméria) duke u mbéshtetur né karakteristikat,
¢cmimet dhe pérdorimin e produkteve. Duhet t& merren né konsideraté edhe produktet dhe/ose shérbimet té cilat
mund té hidhen né treg menjéheré nga prodhues té tjeré pa kosto té ndjeshme té ndryshimit té destinacionit ose nga
konkurrentét potencialé me kosto té arsyeshme dhe brenda njé periudhe té kufizuar kohore.

Tregu pérkatés gjeografik pérfshin zonén né té cilén ndérmarrjet jané té angazhuara né anén e ofertés dhe té
kérkesés pér produkte dhe shérbime, né té cilén kushtet e konkurrencés jané homogjene dhe e cila mund té dallohet
garté nga zonat e tjera me té cilat kufizohet, sepse kushtet e konkurrencés ndryshojné né ményré té dukshme nga
ato té zonave té tjera.

Program i lehtésimit

Term i pérgjithshém pér eliminimin e ploté ose té pjesshém té gjobave té aplikuara pér firmat gé bashképunojné me
autoritetet e konkurrencés pér hetimet e karteleve.

Programi i tanishém i masave lehtésuese éshté miratuar nga Autoriteti i Konkurrencés me rregulloren “Pér gjobat
dhe lehtésimin prej tyre”.

Kontaktet

Autoriteti i Konkurrencés mirépret ¢do person té interesuar gé té drejtohet prané mjediseve té Autoritetit té
Konkurrencés, pér ¢do sqarim mbi veprimtariné e kétij institucioni ose té kontaktojé me ané té postés elektronike
apo telefonit.

Adresa:
Rr. ”Sami Frashéri”, Nr.4, kati 4, Tirané.
Tel +355 4 2234504; Tel/fax +355 4 2234497; e-mail: competition@caa.gov.al
Kontaktet e tjera:

www.caa.gov.al






Republika e Shqipérisé
Autoriteti i Konkurrencés

E DREJTA E KONKURRENCES DHE KONSUMATORI




